
Ondarrutarren preminak betetzeko kirol gunea

Zaldupeko kiroldegia Ondarroak daukan kirol
azpiegitura garrantzitsuenetakoa da eta ekintza
asko egiteko aukerea emoten dau: Dana dala,
aspaldian zahar geratu dala ikusi dogu eta,
Udaletik ahaleginak egin badoguz be ondo
mantendu daiten, erabiltzaileei emoten jakien
zerbitzua eta segurtasuna nahiko mugatuta
dagoz.
Arazo honeri aurre egiteko asmoagaz aurreko
legealdian frontoia eraikitzeko proiektua egin
zan, baina Udal agintari barriak sartu ginenean
geratzea erabagi gendun, gure ustez, frontoia
bakarrik eginda ez ziralako betetan Ondarroak
daukazan premina asko. Erabagi hori hartzea
gaitza izan zan, baina denboreagaz ikusi da
aproposa izan zala, frontoia bakarrik egin izan
balitz Zaldupeko gunea hipotekatuta geratuko
zalako eta beste eginkizun batzuk ezin izango
ziran egin.
Izan be, polikiroldegia egoera txarrean dago eta
erantzun bat emon behar jakon. Frontoia
beharrezkoa da, baina baita be igerilekua,
gimnasioa, beste gela batzukÉ'c9 Gune osoaren
berrantolaketea egiteak, gainera, eskola
handitzeko aukerea emongo deusku, errotonda
barria egin sarbidea errazteko eta, aurrerago,
futbol zelaia barritzen danean, bere azpian 300
bat autorentzako aparkalekua egokitzea be bai.
2004an egindako galdeketearen emoitzak jaso
genduzanean, herritar gehienak aukeratutako
proiektuan beharrean hasi ginen; Ondarroaren
beharrizanetara hobetoen egokitzen zan
proiektuan. Harrezkero Udalean geratu barik
ibili gara tamaina honetako proiektu bat egiteko
legediak eskatzen dituen tramite guztiak egiten:
2006an arau subsidiarioak aldatzeko prozedurea
hasi zan eta hasierako onespena egin zan; baita
be ingurumen inpaktu txostena eta, gauzak ondo
badoaz, 2007ko amaierarako proiektua prest
egongo da. Holan, 2008ko udabarrian beharrak
hasiko dira eta laster ideia hau errealitate egingo
da.
Zaldupeko gunea udalerriko leku estrategiko
baten dago, hirigunetik oso hurbil eta heltzeko
erraz. Azpiegitura barriak kirola egiteko eta
aisialdirako aukerea emongo dau, uretako eta
bestelako kiroletan arituz. Ondarrutarrentzat
eta inguruko herrikoentzat erreferentzia izango
da kalitatezko zerbitzu bat emonaz. Laster
gozatuko dogu!



Hitoak

2003ko ekainaren 24an Udalak
frontoiaren proiektua geratu eban
Zaldupen, zerbitzu honek ez ebazalako
betetan Ondarroaren benetako
beharrak. Kontuan hartu behar zan
polikiroldegiaren egoera ez zala ona
eta, frontoia eginda, Zaldupeko
gunearen erabilera erabat hipotekatuta
gera tuko  za la  au r re ran tzean .

2003ko udazkenean Udalak eremuaren
azterketa egitea erabagi eban, 12.000
metro koadro horreetan zein kirol
ekipamendu jartzea komeni zan jakiteko.

2003

2004ko ekainean enpresa espezializatu
batek herritar, erabiltzaile eta herriko
kirol taldeen artean inkesta egin eban
eurek ikusten ebezan beharrak
ezagutzeko: ÒOndarroa, zeuk erabakiÓ
deitu zan egitasmoa. Horren gain, Udala
16 taldetako ordezkariakaz batzartu
zan.

2004ko uztailean 8.407 herritarrei bidali
jakiezan gutunetatik 1.259k euren botoa
emon eben, erantzun honeekaz: A
aukerak, 229 boto; B aukerak, 498 boto;
C aukerak, 377 boto; eta baliogabeak
154. Honenbestez, frontoi eta igerileku
handia jasoten eban proiektua nagusitu
zan.

2004

2005ean, ikuspegi orokor bat egin
ostean, arau subsidiarioak aldatzeko
prozedurea hasi zan eta hasierako
onarpena egin zan.

2005

2006an ingurumen inpaktuko txostena
egin zan.

2006an, arauen aldaketa martxan
egoala, enpresa bati eman jakon
hasierako azterketa egiteko agindua.

2006

2007an Udalak txostenean ematen ziran
hiru proiektuetako bat onartu eban;
herriak inkestan aukeratu ebana eta
kostu handiena daukana -10,5 milioi
euro- baina ondarrutarrek proposatutako
beharrak hoberen asetzen dauana.

2007aren amaieran proiektua amaituta
egongo da eta 2008ko udabarrian
hasiko dira lanak.

2007





Saihesbidetik errontonda eta
sarbide barria egingo da
Zaldupera
Lanen hasiera: Kirolguneko
lanek aurrera egin ahala.

Kirolgune barria egin ahala
sarrera barria egingo da
saihesbidet ik,  errotonda
bategaz erregulatuta. Sarbide
b a r r i a  e g o k i t z e r a k o a n
errepidearen beste aldea
hobeto komunikatuta egongo
da eta han futbol zelai barria
e g i n  d a i t e k e
entrenamentuetarako balio
ahal dabena.

Hauxe da Zaldupeko guneak, bere 11.400 metro koadrogaz, izango dauan egituraketa barria.
Horretarako honako behar honeek egingo dira ondorengo urteotan.

Eskola publikoa handitu egingo
da.
Lanen hasiera: 2007ko
udazkenean.
Lanen amaiera: 2009-2010
ikasturterako.

Eusko Jaurlaritzak bi pisuko
eraikin barria egingo dau eta
zaharragaz alkartuta egongo da
beiragaz estalitako tunel baten
bitartez. Beheko solairuak 167
metro koadroko jantokia edukiko
dau, ehun bat metroko erabilera
askotarako gelea eta 50 metroko
bi gela. Horreetaz aparte,
ezkatza, biltegia, aldagelak eta
irakasleentzako gela be egongo
dira. 1.400 metro koadrotan
egingo dan eraikinak bi eta bost
urte bitarteko umeak hartuko
ditu. Kanpotik koloretsua izango
da eta te i latua gainazal
z u z e n e k o a  i z a n g o  d a ,
etorkizunean solairu gehiago
jarri ahal izateko, holan behar
izan ezkero.

Zubiaren oinezkoentzako
pasabide barria egingo da.
Lanen hasiera: 2007ko
amaieran dira
Lanen amaiera: 2008ko lehen
hiruhilabetean.

Z a l d u p e k o  z u b i a  b e r e
osotasunean konpontzeko bost
hilabete behar izango dira eta
450.000 euroko kostua edukiko
dau. Proiektuaren barrikuntzarik
handiena errekaren goranzko
a l d e a n  e g i n g o  d a n
oinezkoentzako pasabidea
izango da. Kirol guneari begira
eskumako aldean geratuko dan
pasabideak bost metroko
zabalerea edukiko dau eta
zubiari itsatsita egongo da
galtzadaren altura berean.
Holan errepidea bera zabaldu
ahal izango da 7,20 metroraino,
t r a f i koa  e ta  o i nezkoen
pasabidea erraztuz. Bide batez,
ura, argiteria, estolderia eta
telefono sareak hobetuko dira
gune horretan. Zubiaren beste
aldeko espaloiak bi metroko
zabalera edukiko dau.

Kirol gune barria egingo da.
Lanen hasiera: 2008ko
udabarrian.
Lanen amaiera: 2011 eta 2012
artean.

Kirol gune barriak hiru atal
nagusi edukiko ditu: frontoia,
uretako gunea eta erabilera
anitzeko atala. Proiektua urte
a m a i e r a r a k o  a m a i t u t a
edukitzea espero dau Udalak
e t a  d a t o r r e n  u r t e k o
udabarrirako hasierarako lanak
martxan egongo litzakez.
Beharrak 34 eta 48 hilabete
bitartean iraungo dabe eta
guztira 11 milioiko aurrekontua
edukiko dabe.

Kirol gune zaharra egokituko
da.
Lanen hasiera: 2011 edo
2012an.

Kirol gune barria martxan
ipinten danean, 2011n edo
2012an, polikiroldegi zaharra
osorik edo zati bat botako
litzake eta, horren arabera,
kantxa barria egin edo lehengoa
barriztuko zan. Honen ostean
egungo futbol zelaia lekuz
aldatuko da metro batzuk eta
b e r e  a z p i a n  3 0 0  b a t
autorentzako aparkalekua
egokituko da.

Guzti hau 5 pausotan egingo da.



Erabilera anitzeko kirol gunea

Erabilera anitzeko kirol gunea >

Telesforo Urresti kirol gune barriaren asmoa ez da
bakarrik prestakuntzako kirola egiteko lekua izatea,
baita be mantenimendurako eta aisialdirako gunea
izateko asmoagaz egin da. Kirola, osasuna eta aisirako
eskaintza zabala edukiko dau bere 5.800 metro
koadroetan. Bertan, besteak beste, frontoi luzea,
uretako gunea, erabilera desbardinetarako lau gela,
rokodromoa, eta erlajazino eta osasunerako gelak.

Uretako gunea >

Uretako gunean prestaketa fisikoa eta lehiaketa egin
ahal izango dira, baina baita be jolastu eta aisialdirako
leku moduan erabili. Igerileku handiak 25 metroko
luzerea edukiko dau eta 16,50 metroko zabalerea,
bi metroko zortzi kale hartu ahal izateko. 1,80
metroko sakonerea edukiko dau alde batean eta 2,25
metrokoa bestean. Ir isgarr i tasun arazoak
daukienentzat egokituta egongo da. Bere inguruan
beste igerileku txiki bi egongo dira. Bata aquagym
edo bestelako ekintza batzuk egiteko izango da eta
25 pertsona batera hartu ahal izango dauz. 1,20
metroko sakonerea edukiko dau eta presioz ura
botatzen duen txorrotak eta ur-jauzi eta oheak be
bai. Bestea umeak olgetako izango da eta 0tik 0,40
metro arteko sakonerea  baino ez dau edukiko, umeek
uragaz lehen kontaktua eduki dagien. Jacuzzi bat be
egongo da, eta bere inguruan bi sauna, lurruneko
bainu bi eta erlaxazinorako gunea. Igerilekuek
kanpoaldean egongo dan aisialdirako leku batera
sarbidea edukiko dabe, solarium deiturikoa.
Lehiaketak daudenerako 250 ikuslerentzako harmailak
egokituko dira.

Muskulazino eta kirol gelak >

Lau gela egingo dira, eta euretako bi tamaina berdina
edukiko dabe: bat muskulazinorako erabiliko da eta
bestea kardiobaskularren ariketetarako. Baterako
zein besterako ehun makina desbardin ipiniko dira,
batzuk elektrikoak, eta hormatan horma-barrak eta
ispiluak.
Honeetaz aparte, beste hiru gela txikiago batzuk be
egingo dira mantentze fisikorako: fitness, aerobic,
arte martzialak, hirugarren adinekoentzak, dantza,
yoga, erlaxazinoa, judo, etabar. Danetara 800 metro
koadro edukiko dabez eta euren hormatan be ispiluak
ipiniko dabez.



Erabilera anitzeko kirol gunea

Frontoia

Herriak eskatutakoaren arabera
frontoia luzea izango da. 54
metroko luzera edukiko dau eta
10 metroko zabalerea. 600 lagun
hartzeko harmailak izango ditu eta
jokorako lekua eta harmailen
arteko kontrakantxak 4,5 metroko
zabalera izango du. Neurri honeeri
esker, bertan pala, erremonte eta
zesta puntan jokatu ahal izango
da. Bentilazino sistema eta
materialen konposizioa kontuan
hartuko dira jokatzeko lekuan
kondentsaziorik agertu ez daiten,
honek jokoan eraginik eduki ez
dezan.
Frontoiaren horma aprobetxatuz,
kantxaren beste aldean 13,50
metroko rokodromoa egokituko da.
5 edo 6 bide desbardin edukiko
dauz,  bakotxa  3  met roko
zabalareagaz.




